
 

 

RHYBUDD O WNEUD 
 

Gorchymyn CYNGOR SIR Y FFLINT 
 (AMRYW O FFYRDD YM MWCLE, MYNYDD ISA, DRURY, NEW BRIGHTON, 

BURNTWOOD, BRYN Y BAAL A ALLTAMI, SIR Y FFLINT) 2022 
  (Terfyn Cyflymder 20 mya) 

 
Mae Cyngor Sir y Fflint yn rhoi rhybudd trwy hyn bod wedi gwneud Gorchymyn ar 19 Ionawr 
2022 dan Adran 84 Deddf Rheoleiddio Traffig Ffyrdd 1984, a phob pŵer galluogi arall, a’i effaith 
fydd: 
 

a) Gosod terfyn cyflymder o 20mya ar amryw o ffyrdd ym Mwcle, Mynydd Isa, Drury, New 
Brighton, Burntwood, Bryn Y Baal a Alltami, Sir y Fflint. 

 
Er diogelwch yn ystod y Pandemig COVID-19, os ydych yn dymuno gweld copi o’r Hysbysiad 
hwn, y Gorchymyn a ddaw i rym ar 28 Chwefror 2022, cynlluniau’n dangos y ffyrdd a effeithir 
arnynt gan y Gorchymyn a datganiad o resymau’r cyngor dros wneud y Gorchymyn, cynghorir 
eich bod yn eu darllen ar ein gwefan ar www.siryfflint.gov.uk > Preswyl >Ffyrdd, Strydoedd a 
Theithio > Gorchmynion Rheoleiddio Traffig neu gallwch wneud cais am gopi o’r dogfennau 
trwy anfon e-bost at streetscene@flintshire.gov.uk neu drwy ffonio 01352701234. 
 
Dyddiedig dydd Gwener 21 Ionawr 2022. 
 

 
Katie Wilby 
Prif Swyddog (Gwasanaethau Stryd a Chludiant),  
Neuadd y Sir, 
Yr Wyddgrug,  
Sir y Fflint.  
CH7 6NF 
 



























 
GORCHYMYN CYNGOR SIR Y FFLINT  

(FFYRDD AMRYWIOL YM MWCLE, MYNYDD ISA, DRURY, NEW BRIGHTON, 
BURNTWOOD, BRYN Y BAAL AC ALLTAMI, FLINTSHIRE) 

 (Terfyn Cyflymder 20mya) 202- 

 
DATGANIAD O RESYMAU DROS ARGYMELL GWNEUD Y GORCHYMYN 

 
Erbyn mis Awst 2023 bydd Llywodraeth Cymru wedi cyflwyno terfyn cyflymder cenedlaethol 

safonol o 20mya ar gyfer ffyrdd cyfyngedig mewn ardaloedd preswyl.   

Mae Cyngor Sir y Fflint wedi cyflwyno cais llwyddiannus i Lywodraeth Cymru am gyllid i 

weithredu'r cynllun 20mya ar draws yr holl ffyrdd preswyl ym Mryn y Baal, Bwcle, Drury, 

Mynydd Isa, Burntwood, New Brighton a Alltami, ac eithrio’r prif ffyrdd dosbarth a fydd yn 

aros yn 30mya. 

Mae’r cynllun hwn yn rhan o gam cyntaf y newidiadau i osod terfyn cyflymder safonol o 
20mya a bydd yn arwain at fuddion sylweddol o ran gwella diogelwch ar y ffyrdd yn yr ardal 
breswyl ehangach. Yn ogystal â hyn, bydd y cynllun hefyd yn gweithredu fel ‘galluogydd’ i 
hwyluso a chefnogi’r gwaith o roi isadeiledd Teithio Llesol allweddol ar waith yn yr ardal, gan 
ei gwneud yn fwy diogel i gerdded a beicio yn y dref a’r pentrefi. 
 
Manteision lleihau’r terfyn cyflymder: 
 

 Gwella diogelwch wrth ymyl ysgolion a lleoliadau eraill sydd â llawer o gerddwyr  

 Gwella diogelwch cerddwyr a beicwyr  

 Annog pobl i beidio â defnyddio strydoedd preswyl i osgoi traffig 

 Gwella hygyrchedd drwy leihau goruchafiaeth cerbydau modur ar y briffordd  
 
Mae’r mesurau hyn yn ymateb i gais y cyhoedd i wella’r isadeiledd cerdded a beicio yn yr 
ardal. Maent hefyd yn cyd-fynd yn wych â’r prosiect Teithio Llesol y bwriedir ei roi ar waith 
ym Mwcle yn ddiweddarach eleni, sydd wedi'i ariannu gan Lywodraeth Cymru (Trawsnewid 
Trefi).  
 
Bydd gweithredu’r cynigion ehangach yn cyfrannu'n wych at ddymuniad y Cyngor i gael 
rhwydwaith cludiant cynaliadwy integredig a charbon isel ar draws y sir. 
 
Mae'r Awdurdod yn parhau â’i gyfrifoldeb i ystyried darparu symudiad cerbydau modur a 
thraffig arall cyfleus a diogel, ac mae’r mesurau arfaethedig yn ceisio sicrhau bod y perygl yn 
cael ei leihau ar gyfer defnyddwyr ffyrdd ynghyd â gwella amwynder yr ardal.  
 
Mae manylion y cynigion ar gael yn yr Hysbysiad Cyhoeddus ac wedi’u cynnwys yn y 
Gorchymyn Drafft arfaethedig. 
 
Dyddiedig 15 Hydref 2021 

 
 
 
 

 

Katie Wilby 
Prif Swyddog (Gwasanaethau Stryd a Thrafnidiaeth), 
Neuadd y Sir, Yr Wyddgrug, Sir y Fflint, CH7 6NF 

